
ODJELJENJE ZA UNUTRASNJU KONTROLU

SIPA nije dostavila
Nakon sto je sadrzaj sluzbenog akta Drzavne

agencije za istrage i zaštitu (SIPA) sa oznakom
povjerljivosti "Tajno", koji je Agencija, u okviru
rada na predmetu "Ozren", uputila Tužilaštvu
BiH 21. augusta 2013, u potpunosti objavljen u
magazinu Dani 17. oktobra 2013, a potom u dne-
vnim novinama Oslobođenje 18. oktobra, te ka-
snije i u drugim medijima, Odjeljenje za unutra-
šnju kontrolu SIPA preduzelo je potrebne mje-
re i radnje iz svoje nadležnosti u cilju utvrđiva-
nja svih bitnih činjenica i okolnosti u vezi sa
objavljivanjem predmetnog akta u medijima, sao-
pćeno je iz SIPA.

Nakon sveobuhvatnih provjera od službenika
Odjeljenja za unutrašnju kontrolu SIPA utvrđeno je
i konstatirano u završnom izvještaju da akt, kao ta-
kav, nije učinjen dostupnim navedenim medijima od
službenika ove Agencije, te da je isti uredno otpre-
mljen Tužilaštvu BiH.

0 rezultatima izvršenih provjera, a s ciljem ut-

vrđivanja daljih bitnih cinjenica i okolnosti, SIPAje
o nalazima Odjeljenja za unutrašnju kontrolu infor-
mirala Ministarstvo sigurnosti BiH (Sektor za zašti-
tu tajnih podataka), te zatražila da u okviru nadle-
žnosti preduzme potrebne mjere i radnje, odnosno
da inicira provođenje internih postupaka u institu-
cijama kojima je akt upućen.

Nadalje, Državna agencija za istrage i zaštitu, u
skladu sa zakonskim propisima, Tužilaštvu BiH je
dostavila izvještaj o počinjenom krivičnom djelu pro-
tiv NN izvršioca ili više njih zbog postojanja osno-
va sumnje o počinjenom krivičnom djelu iz člana 164.
KZBiH Odavanje tajnih podataka, stoji u saopćenju
Državne agencije za istrage i zaštitu.


